
“Җир асты байлыклары турында” Татарстан Республикасы Законына      үзгәрешләр кертү хакында” Татарстан Республикасы законы проектына аңлатма

“Җир асты байлыклары турында” Татарстан Республикасы Законына      үзгәрешләр кертү хакында” Татарстан Республикасы законы проекты “Җир асты байлыклары турында” 1992 елның 25 декабрендәге 1722-XII номерлы Татарстан Республикасы Законын федераль законнарга кертелгән үзгәрешләргә туры китерүгә юнәлдерелгән.
2017 елның 29 июлендә “Гражданнарның үз ихтыяҗлары өчен бакчачылыкны һәм яшелчәчелекне алып баруы турында һәм Россия Федерациясенең аерым закон актларына үзгәрешләр кертү хакында” 2017 елның 29 июлендәге 217-ФЗ номерлы Федераль закон (алга таба – 217-ФЗ номерлы Федераль закон) кабул ителде, ул үз көченә 2019 елның 1 гыйнварында (кайбер нигезләмәләрдән тыш) керәчәк.
Күрсәтелгән Федераль закон гражданнарның үз ихтыяҗлары өчен бакчачылыкны һәм яшелчәчелекне алып баруына бәйле рәвештә килеп чыга торган мөнәсәбәтләрне хокукый җайга салуны камилләштерүгә, шулай ук “Гражданнарның бакчачылык, яшелчәчелек һәм коммерциягә карамаган дача берләшмәләре турында” 1998 елның 15 апрелендәге 66-ФЗ номерлы гамәлдәге Федераль законда булган төгәлсезлекләрне бетерүгә юнәлдерелгән.
217-ФЗ номерлы Федераль закон нигезендә Россия Федерациясе субъектларына түбәндәге вәкаләтләр йөкләнә:
1) коммерциягә карамаган бакчачылар ширкәте һәм (яисә) коммерциягә карамаган яшелчәчеләр ширкәте әгъзаларының гомуми җыелышын үткәрү турында мәгълүмат урнаштырылырга мөмкин булган массакүләм мәгълүмат чараларын билгеләү;
2) бакчачылык яисә яшелчәчелек территориясе чикләрендә урнашкан гомуми файдаланудагы мөлкәтне Россия Федерациясе субъектының дәүләт милкенә яисә муниципаль милеккә сатып алу тәртибен билгеләү;
3) 217-ФЗ номерлы Федераль законның 26 статьясындагы 3 өлешендә каралган бакчачылыкны һәм яшелчәчелекне алып баруга дәүләт ярдәме чараларын гамәлгә ашыру тәртибен билгеләү;
4) коммерциягә карамаган бакчачылар ширкәте һәм (яисә) коммерциягә карамаган яшелчәчеләр ширкәте тарафыннан ширкәтләрне хуҗалык-көнкүреш су белән тәэмин итү максатларында җир асты суларын чыгару тәртибен билгеләү.
Шуңа бәйле рәвештә “Җир асты байлыклары турында” 1992 елның                          25 декабрендәге 1722-XII номерлы Татарстан Республикасы Законына үзгәрешләр кертергә кирәк.
